
				এই পাতাটির মুদ্রণ সংশোধন করা প্রয়োজন। 
৫৩ অধিকার-তত্ত্ব ।
হইতে তাহা করিয়া থাকেন, কিন্তু যেরূপ" কর্তৃত্ব করিতেছেন তাহ! কি সাহায্য নহে ? তদ্ব্যতীত গবর্ণমেণ্ট কত স্থানে, দেবালয়ের ভার গ্রহণ করিয়াছেন ; তাহা কি সাহায্য নহে ? এই সকল অনাথfদগের স্ব স্ব ধর্ম্মরক্ষা ও এই সকল দেবালয়ের কার্ষ্য গবর্ণমেণ্ট আশ্চর্য্য ঔদার্ষ্যের সহিত সম্পাদন করিতেছেন । পাদরী সাহেবের। তাহাতে আপত্তি করিয়াছিলেন ; কিন্তু তাদৃশ আপত্তি কি পিতাকে সন্তান পালন হইতে বিরত রাখিতে পারে ? অতএব পৌত্তলিকদিগকে পৌত্তলিক ধর্ম্মসাধনে সাহায্য করিলে পাপ হয়, এমত ভ্রম ত্যাগ করিয়া ব্রহ্মজ্ঞানী আপন গৃহের পৌত্তলিকদিগকে তুদ্বিষয়ে আবশ্যকমত সাহায্য করিবেন । যদি পূর্ব্বসম্পত্তি না থাকে, তথাপি স্বে পার্জিত ধনদ্বারা সাহায্য করিবেন । পিতা মাতা প্রভূতি এক পরিবারভুক্ত আত্মীয়-বর্গের নিকটে, তিনি বিশেষ ঋণী আছেন— সেই এক ভাবে, এবং প্রত্যেক ব্যক্তির স্বধর্ম্মে সাহায্য দ্বারা তাহাকে মুক্তির পথে আকর্ষণ করা উচিত— এই আর এক ভাবে, তাহারদিগের ধর্ম্মকার্য্যে সাহায্য করিবেন । কিন্তু পুনরায় বলিতেছি নিজে সেরূপ কার্য্য করিবেন না ।
৫ । ক্রিয়ার সময় ভিন্ন অন্যান্য সময়ে তিনি বিনীতভাবে দুর্ব্বলাধিকারীগণকে শাস্ত্রের তাৎপর্য্য, মানব স্বভাবের বিচিত্রতা, বিভিন্ন প্রকার অধিকারের স্বাভাবিকতা ও উন্নতিশীলতা, মুক্তির সহিত ব্রহ্মজ্ঞানের জন্য-জনকত্ব সম্বন্ধ ও তাহার তাৎপর্য্য সম্বলিত পরমার্থ-তত্ত্ব এবং ধ্যান ধারণা, সমদমাদির সাধনা, মুমুকুত্ব, ইত্যাদি পরমানন্দ

